
TOSHKENT VILOYATI BO‘STONLIK TUMANI SHAROITIDA DORIVOR 
ENOTERA (OENOTHERA BIENNIS L.) O‘SIMLIGINI YETISHTIRISH UCHUN 

TUPROQLARNING MEXANIK TARKIBI VA AGROKIMYOVIY 
XUSUSIYATLARINI BAHOLASH 

Annotatsiya. Maqolada Toshkent viloyati Bo‘stonliq tumani Yusuf ota fermer xo‘jaligi tuproqlarining 
mexanik tarkibi va agrokimyoviy xususiyatlari o‘rganilgan. Tuproq namunalari 0–30, 30–50 va 50–70 
sm qatlamlar bo‘yicha tahlil qilinib, ularning gumus, nitratli azot, harakatchan fosfor va 
almashinuvchan kaliy bilan ta’minlanganlik darajasi baholandi. Natijalarga ko‘ra tuproqlar gumus 
bilan o‘rtacha, kaliy bilan ko‘p, azot va fosfor bilan esa qatlamlar bo‘yicha turlicha darajada 
ta’minlanganligi aniqlandi. Olingan ma’lumotlar tog‘oldi hududlarida tuproq unumdorligini baholash 
va o‘g‘itlash tizimini takomillashtirishda muhim ahamiyatga ega. 
Kalit so‘zlar: Bo‘stonliq tumani, tog‘oldi tuproqlari, mexanik tarkib, granulometrik tarkib, gumus, 
nitrat azoti, harakatchan fosfor, almashinuvchan kaliy, tuproq unumdorligi, agrokimyoviy tahlil. 
 
Аннотация. В статье изучены механический состав и агрохимические свойства почв 
фермерского хозяйства «Юсуф ота», расположенного в Бустанлыкском районе Ташкентской 
области. Почвенные образцы были отобраны из слоев 0–30, 30–50 и 50–70 см и 
проанализированы по содержанию гумуса, нитратного азота, подвижного фосфора и 
обменного калия. Установлено, что почвы характеризуются средней обеспеченностью 
гумусом, высокой обеспеченностью калием, а содержание азота и фосфора изменяется в 
зависимости от глубины почвенного профиля. Полученные результаты могут служить 
научной основой для оценки плодородия почв и совершенствования системы удобрения при 
возделывании лекарственных растений в предгорных условиях. 
Ключевые слова: Бустанлыкский район, предгорные почвы, механический состав почвы, 
гранулометрический состав, гумус, нитратный азот, подвижный фосфор, обменный калий, 
плодородие почвы, агрохимический анализ. 
 

Abstract. This study investigated the mechanical composition and agrochemical properties of soils 
from the Yusuf Ota farming enterprise located in the Bustanliq district of Tashkent region, Uzbekistan. 
Soil samples were collected from the 0–30, 30–50 and 50–70 cm layers and analyzed for humus 
content, nitrate nitrogen, available phosphorus and exchangeable potassium. The results showed that 
the soils were moderately supplied with humus and well supplied with potassium, whereas the 
contents of nitrogen and phosphorus varied depending on soil depth. The obtained findings provide a 
scientific basis for evaluating soil fertility and improving fertilizer management in the cultivation of 
medicinal plants under foothill conditions. 
Keywords: Bustanliq district, foothill soils, soil mechanical composition, particle-size distribution, 
humus, nitrate nitrogen, available phosphorus, exchangeable potassium, soil fertility, agrochemical 
analysis. 

KIRISH 
So‘nggi yillarda mamlakatimizda dorivor o‘simliklarni muhofaza qilish, 

introduksiya qilish, yetishtirish, qayta ishlash va eksport salohiyatini oshirishga 
alohida e’tibor qaratilmoqda. Bu borada O‘zbekiston Respublikasi Prezidentining 
2020 yil 10 apreldagi PQ–4670-sonli “Yovvoyi holda o‘suvchi dorivor 
o‘simliklarni muhofaza qilish, madaniy holda yetishtirish, qayta ishlash va mavjud 
resurslardan oqilona foydalanish chora-tadbirlari to‘g‘risida”gi qarori [1]. hamda 
2022 yil 20 maydagi PQ–251-sonli “Dorivor o‘simliklarni madaniy holda 
yetishtirish va qayta ishlash hamda ularning qo‘shilgan qiymat zanjirini yaratish 
bo‘yicha qo‘shimcha chora-tadbirlar to‘g‘risida”gi qarori [2] dorivor o‘simliklar 
sohasini rivojlantirishning muhim huquqiy asosini yaratdi. 

Mazkur hujjatlarda dorivor o‘simliklar plantatsiyalarini kengaytirish, ilmiy 
tadqiqotlarni qo‘llab-quvvatlash, yangi istiqbolli turlarni introduksiya qilish, 
urug‘chilikni rivojlantirish hamda eksportbop mahsulotlar ishlab chiqarish 
vazifalari belgilangan. Bu vazifalarni samarali amalga oshirish, avvalo, dorivor 
o‘simliklar ekiladigan maydonlarning tuproq unumdorligini kompleks baholash 
va ular uchun ilmiy asoslangan agrotexnologiyalarni ishlab chiqishni talab etadi. 

Bugungi kunda dorivor o‘simliklarni yetishtirishni kengaytirish, ularning 
xomashyo bazasini mustahkamlash va eksportbop mahsulotlar ishlab chiqarish 
mamlakatimiz agrar sohadagi ustuvor yo‘nalishlardan biri hisoblanadi. Dorivor 
o‘simliklarning o‘sishi, rivojlanishi, hosildorligi va biologik faol moddalar 
to‘plashi, avvalo, tuproqning agrofizik va agrokimyoviy xususiyatlariga bog‘liq. 
Shu bois dorivor o‘simliklar ekiladigan maydonlar tuproqlarining mexanik 
tarkibi, gumus miqdori hamda oziq elementlari bilan ta’minlanganlik darajasini 
aniqlash muhim ilmiy va amaliy ahamiyat kasb etadi. 

Tog‘ va tog‘oldi hududlari dorivor o‘simliklarni yetishtirish uchun qulay 
tabiiy-iqlim sharoitlariga ega bo‘lsa-da, ushbu hududlar tuproqlarining 
unumdorligi, mexanik tarkibi va oziq elementlari bilan ta’minlanganligi bo‘yicha 
ma’lumotlar yetarli darajada o‘rganilmagan. Ayniqsa, dorivor ekinlarni 
joylashtirishda tuproqning gumus, azot, fosfor va kaliy bilan ta’minlanganligini 
baholash, ilmiy asoslangan o‘g‘itlash tizimini ishlab chiqishda muhim ahamiyatga 
ega. 

Shu munosabat bilan mazkur tadqiqotning maqsadi Qishloq xo‘jaligida bilim 
va innovatsiyalar milliy markazining Ilmiy loyihani bajarish to‘g‘risidagi 2026 yil 
21 apreldagi 13-TL/2026 -shartnomasiga asosan  “Toshkent viloyati sharoitida 
Enotera (Oenothera biennis L.) o‘simligining dorivorlik xususiyatlarini o‘rganish 
va yetishtirish agrotexnologiyasini ishlab chiqish” mavzusidagi amaliy loyihasi 
bo‘yicha Toshkent viloyati Bo‘stonlik tumani Yusuf ota fermer xo‘jaligi 
tuproqlarining mexanik tarkibi hamda agrokimyoviy xususiyatlarini baholash, 
ularning dorivor o‘simliklarni yetishtirish uchun yaroqlilik darajasini aniqlash va 
tuproq unumdorligini oshirish bo‘yicha ilmiy asoslangan tavsiyalar ishlab 
chiqishdan iborat. Tadqiqot natijalari tog‘oldi hududlarida enotera (Oenothera 
biennis L.) kabi istiqbolli dorivor o‘simlikni samarali yetishtirish texnologiyalarini 
ishlab chiqish uchun ilmiy asos bo‘lib xizmat qiladi. 

Enotera (Oenothera biennis L.) Onagradoshlar (Onagraceae) oilasiga mansub 
ikki yillik dorivor o‘simlik bo‘lib, vatani Shimoliy Amerika hisoblanadi. Hozirgi 
kunda u Yevropa, Osiyo va boshqa mintaqalarda dorivor va moyli ekin sifatida 
keng yetishtirilmoqda. O‘simlik urug‘idan olinadigan moy tarkibida linol (70–74 
%) va γ-linolen (8–10 %) kislotalarining yuqori miqdorda uchrashi uni 
farmasevtika va oziq-ovqat sanoati uchun muhim xomashyoga aylantirgan [3].  

So‘nggi yillarda enoteraning biologik faol moddalari va farmakologik 
xususiyatlari bo‘yicha ko‘plab tadqiqotlar amalga oshirilgan. Tadqiqotlar 
natijalariga ko‘ra, urug‘ moyi tarkibidagi γ-linolen kislotasi yallig‘lanishga qarshi, 
antioksidant va immunomodulyator xususiyatlarga ega bo‘lib, dermatologik 
kasalliklar, revmatoid artrit, diabetik neyropatiya hamda ayrim yurak-qon tomir 
kasalliklarida qo‘llaniladi. Shu bilan birga, uning terapevtik samaradorligi 
bo‘yicha yanada yuqori sifatli klinik tadqiqotlarga ehtiyoj mavjudligi 
ta’kidlangan[4].  

Etnobotanik tadqiqotlarda O. biennis turining xalq tabobatida yallig‘lanish, 
oshqozon-ichak kasalliklari, jigar va buyrak faoliyati buzilishlari, diabet hamda 
mikrobli kasalliklarni davolashda qo‘llanilganligi qayd etilgan. Bundan tashqari, 
o‘simlik tarkibida ellagitanninlar, flavonoidlar, fenol birikmalari va boshqa 
biologik faol moddalar mavjudligi uning dorivor ahamiyatini yanada oshiradi [5].  

Enoteraning agrobiologik xususiyatlari ham yetarlicha o‘rganilgan. Greiner 
va hammualliflar o‘simlik urug‘larining unib chiqishi, ko‘chat yetishtirish, 
issiqxona va dala sharoitida parvarish qilish, gullash, urug‘ hosil qilish hamda 
urug‘larni saqlash texnologiyalari bo‘yicha ilmiy tavsiyalar ishlab chiqqan. 
Mualliflarning ta’kidlashicha, enotera yengil mexanik tarkibli, yaxshi 
drenajlangan tuproqlarda yuqori hosil beradi va tuproqning agrokimyoviy holati 
urug‘ hosildorligi hamda moy sifatiga bevosita ta’sir ko‘rsatadi [6, 7].  

 
TADQIQOT USLUBI VA OBYEKTI 
Tadqiqot ishlarini bajarishda dala tajribalarini o‘tkazish, fenologik kuzatuv, 

biometrik o‘lchashlar, tuproq va o‘simlik namunalarini olishda B.A.Dospexovning 
“Методика полевого опыта” qo‘llanmasidan [8], o‘simliklarning mavsumiy 
rivojlanish maromini o‘rganishda I.N.Beydeman “Методика изучения 
фенологии растений” usulidan [9], biometrik hisob-kitoblarda G.N.Zaysevning 
“Методика биометрических расчетов” uslubi [10]. Tadqiqotning obyekti 
sifatida to‘q tusli bo‘z tuproqlar sharoitida Enotera (Oenothera biennis L.) o‘simligi 
olingan. 

 
TADQIQOT NATIJALARI VA ULARNING MUHOKAMASI 
Toshkent viloyati Bo‘stonliq tumani Yusuf ota fermer xo‘jaligining tajriba 

maydonida olingan tadqiqot natijalar shuni ko‘rsatdiki, to‘q tusli bo‘z 
tuproqlarning agrokimyoviy holatini o‘rganish, jumladan tuproq tarkibidagi azot, 
fosfor va kaliy miqdorini aniqlash va baholash ishlari amalga oshirildi.  

Tadqiqot maydonining joylashish hududi. Toshkent viloyatining Bo‘stonliq 
tumani Yusuf ota fermer xo‘jaligi maydoni dengiz satxidan 1236 m joylashgan 

Janubiy xamda G‘arbiy kiyaliklarida olib borildi. Uning geografik koordinatalari 
41°50′37.000″ shimoliy kenglik va 70°17′10.817″ sharqiy uzunlikni tashkil etadi. 
Koordinatalar GPS navigatori yordamida aniqlangan bo‘lib, o‘lchash aniqligi ±4,0 
m ni tashkil etdi. 

Tadqiqot maydonining relefi o‘ziga xos 
bo‘lib, G‘arbiy Tyan-Shan tog‘ tizmalari relefi 
bilan bir xil. Tik qoyali va koya shakli 
cho‘ziksimon xisoblanadi. Qoyalar pastki kishlok 
tomon qiskarib boradi. Eng baland va uzun 
qiyaliklar janubiy ekpozitsiyalarda joylashgan. 
Tuprog‘i shag‘alli delyuvial. Ushbu 
ekspozitsiyaning kiyaliklari tik jarliklarga 
ajralgan. Pastki va o‘rta qiyaliklarning 
nishabliligi 20-30°, baland qiyaliklardagi 
nishablilik esa 40-45°ni tashkil qiladi. Shimoliy 
ekpozitsiyalarning qiyaliklari tikka, niщabliligi 
40-60°, ensiz (oraligi 200-600m). 

Tajriba maydonida dala tajribalarini 
qo‘yishdan oldin tuproq namunalari qatlamlar 
bo‘yicha olinib, laboratoriya sharoitida 
tahlillardan o‘tkazildi (1-rasm). 

 

   
1-rasm. Tajriba maydonidan tuproqdagi oziqa moddalar miqdorini 

aniqlash uchun taxlilga namunalar olish vaqti  
 

Tajriba maydonidan olingan kesma tuproq namunalari mexanik 
(granulometrik) tarkibiga ko‘ra, yengil qumoqlardan iborat, fizik loy (<0,01 mm) 
zarrachalarining miqdori 26,4-41,5 % tashkil etadi. Olingan barcha kesmalar 
tuproq mexanik elementlari orasida yirik chang (0,05-0,01mm) zarrachalari 
ustunlik qilib, ularning miqdori 41,3-55,5% ni, mayda qum fraksiyalari miqdori 
15,6-17,6 % ko‘rsatkichlarida qayd qilindi (1-jadval).  

1-jadval                                                                                                                       
Toshkent viloyatining Bo‘stonliq tumani Yusuf ota fermer xo‘jaligi 
maydonidan o‘rganilgan tuproq namunalarining mexanik tarkibi 

Qatlam 
chuqur-
ligi, sm 

Tuproq zarrachalari miqdori % da, o‘lchami, mm 
da fizik 

loy 
Mexanik 
tarkibga 

ko‘ra tuproq 
nomi 

qum chang il 

>0,25 0,25-
0,1 

0,1-
0,05 

0,05-
0,01 

0,01-
0,005 

0,005-
0,001 0,001 <0,01 

mm 
0-30 2,0 0,5 15,6 55,5 9,3 9,1 8,0 26,4 Engil qumoq 

30-50 0,8 0,2 17,6 52,3 9,7 11,3 8,1 29,1 Engil qumoq 
50-70 0,8 0,2 16,2 41,3 16,1 14,7 10,7 41,5 O‘rta qumoq  

 
Kimyoviy tahlil ma’lumotlariga ko‘ra keltirilgan tuproq namunalarida gumus 

miqdori 0,90-1,30 foizni tashkil etib, bu tuproqlar amaldagi klasifikatsiyaga ko‘ra 
gumus bilan o‘rtacha va ko‘proq darajada ta’minlangan tuproqlar guruhini tashkil 
qiladi.  

Harakatchan azot miqdoriga ko‘ra, o‘rganilgan tuproq namunalarining 
haydov qatlamida 9,5-26,4 mg/kg oralig‘ida tebranib, kaliy bilan kam darajada, 
kesmalarning pastki qatlamlari esa juda kam darajada ta’minlangan tuproq 
guruhida ekanligi aniqlandi. 

Harakatchan fosfor miqdoriga ko‘ra, “Chotqol” meliorativ tajriba stansiyasi 
tuproqlari (56,05 mg/kg) ko‘p darajada ta’minlangan. Barcha kesma tuproq 
namunalarining pastki qatlamlari kam-juda kam darajada ta’minlanganligi qayd 
etildi.  

Almashinuvchi kaliy miqdori bo‘yicha tuproqlar 304-336 mg/kg oralig‘ida 
tebranib, ko‘p darajada ta’minlangan tuproqlar guruhini tashkil etadi (2-jadval). 

2-jadval 
Toshkent viloyatining Bo‘stonliq tumani Yusuf ota fermer xo‘jaligi 

maydonining o‘rganilgan tuproq namunalari tarkibidagi gumus, azot, 
fosfor va kaliy miqdor ko‘rsatkichlari 

Qatlam 
chuqurligi, 

sm 

Gumus Azot 
N-NO3 

Fosfor 
P2O5 

Kaliy 
K2O 

m
iq

do
ri

 %
 

ta
’

m
in

la
ni

sh
 

da
ra

ja
si

 

m
iq

do
ri

, 
m

g/
kg

 

ta
’

m
in

la
ni

sh
 

da
ra

ja
si

 

m
iq

do
ri

, 
m

g/
kg

 

ta
’

m
in

la
ni

sh
 

da
ra

ja
si

 

m
iq

do
ri

, 
m

g/
kg

 

ta
’

m
in

la
ni

sh
 

da
ra

ja
si

 

0-30 1,30 O‘rtacha 19,7 Kam 56,05 Ko‘p 336 Ko‘p 

30-50 1,00 O‘rtacha 14,0 Juda kam 24,53 Kam 316 Ko‘p 

50-70 0,90 O‘rtacha 7,9 Juda kam 12,78 Juda kam 304 Ko‘p 

XULOSA 
Tadqiqot natijalariga ko‘ra Yusuf ota fermer xo‘jaligi tuproqlari mexanik 

tarkibi bo‘yicha asosan yengil qumoq, quyi qatlamlarda esa o‘rta qumoq 
tuproqlardan tashkil topganligi aniqlandi. Fizik loy miqdorining chuqurlik 
bo‘yicha ortishi tuproqning suv-fizik xossalari o‘zgarishini ko‘rsatadi. 

Tuproqlarning agrokimyoviy tahlili gumus miqdori 0,90–1,30 % bo‘lib, 
ularning gumus bilan o‘rtacha darajada ta’minlanganligini ko‘rsatdi. Azot 
miqdorining chuqurlik ortishi bilan kamayishi tuproqda azotli o‘g‘itlarni qo‘llash 
zarurligini anglatadi. Harakatchan fosfor asosan haydov qatlamida yuqori 
miqdorda to‘plangan bo‘lib, quyi qatlamlarda uning miqdori kamaygan. 
Almashinuvchan kaliy esa barcha qatlamlarda yuqori darajada saqlangan. 

